
解鎖搞笑本能
陳毅燊冀演喜劇

P15 娛樂

做戲唔自然 努力改善

「第29屆香港國際影視展」（FILMART）本月17日
開幕，日前寰亞電影在中環BEEFBAR HONG

KONG舉行酒會，寰亞傳媒集團老闆林建岳、寰亞電視
節目製作（香港）有限公司董事總經理梁家樹、香港電
影工作者總會會長古天樂、ANSONBEAN、劉沛蘅
（Hillary）、蔡穎恩、連家穎、陳嘉寶、何嘉莉、林熙
彤、岑麗香和梁靖琪等出席，場面星光熠熠。

劉沛蘅想做愛情片主角

Hillary透露在派對上認識了不少電影導演和編劇，
獲益良多：「現場太熱鬧、太多人，雖然唔能夠逐位傾
到好深入，但好開心有機會介紹自己畀大家認識。始終
我作品唔多，而且係新演員。」她自言是愛情片忠粉，
希望可以當愛情片主角：「我係一個情感好豐富嘅人，
但只對住好親近嘅朋友先會表露出嚟，所以好想挑戰自

己。愛情故事有好多種，我希望拍虐心嘅電影，令觀眾
睇完會有領悟。」
至於一直追「動作演員夢」的ANSONBEAN透露有

新目標：「我每完成一個拍攝Project就發現自己多一個
新方向，感覺非常新奇同不可預測，好開心每次都有機
會發掘更多可能性。例如最近播嘅劇集，因為有啲搞
笑，係我唔擅長嘅，所以一路拍一路擔心，結果出到嚟
反應好好。原來我都可以搞笑，氹到觀眾開心，自己睇
番都覺得好笑，突然間解鎖喜劇路線。」他希望以「動
作片」為主軸，拍攝愛情、搞笑或懸疑等電影。
除了練習武術，ANSONBEAN亦努力學演戲，尤其

學習「自然」，曾跟他合作拍劇的Hillary笑言：「其實
你平時都好唔自然！」ANSONBEAN承認說：「無論我
對鏡頭拍戲，或者平時同朋友講嘢，都會因為個腦諗太
多嘢，講說話變得唔自然，我會努力改善。」

陳毅燊（ANSONBEAN） 唱而優則演，一直立心做動作演員
的他最近拍喜劇，解鎖了自己的搞笑本能，更獲外界一致好評。
他坦言見到觀眾開心很有滿足感，同時為自己打下強心
針，很想拍一齣包含動作、愛情及懸疑成分的喜劇。

■眾星趁機搵古天樂「集郵」。

許恩怡堅持運動
全身放鬆助入眠

「星二代」許恩怡入行短短3年，已
在影壇嶄露頭角，更憑電影《久別重逢》
入圍今屆金像獎最佳女主角。身形纖巧的
她原來是全能運動健將，除了自小接受芭蕾
舞及現代舞訓練，完成了所有皇家舞蹈學院
的分級及職業考試，曾學武術的她更在
「2024加州國際武術錦標賽」參與 4項比
賽，並全部奪冠。
問到為何熱愛運動？許恩怡表示：「運動

令我搵番埋藏喺最深處嘅自己、能夠拋開一切
焦慮同埋煩惱嘅自己。」她坦言入行後工作繁
忙，雖然參演電影的拍攝時間不定，但她仍堅
持做運動：「如果時間許可，我會盡量每日做
普拉提，另加每星期行山同跳舞。如果工作真
係唔許可，每晚入睡之前都會拉筋，除咗放鬆
身體肌肉，亦係令心境平靜嘅好方法，同埋幫
助入眠，一舉多得。」

五月天港騷舞台全面升級
「亞洲天團」五月天將於5月9日至11

日在香港舉行3場演唱會，更成為首支進駐
啟德主場館開騷的亞洲樂團。官方昨日公布
演 唱 會 門 票 將 於 今 日 正 午 12 時 在
Cityline.com公開發售，但不設售票處。五月
天預告香港演唱會的舞台會全面升級，以巨
型5球舞台設計打造震撼視覺效果，再配合
頂級聲光技術，為樂迷呈現一場高規格巨
獻。五月天期待與「五迷」在新場館展開新
啟航之旅，與香港樂迷再聚，以及細數25年
音樂路上的點滴時光。

《中年好聲音3》周日播出「偶像之歌」下半場，「大魔
王」劉洋深情獻唱《我最親愛的》，罕有令評審反應兩極！肥
媽激讚：「完全係接收到佢嗰種問候人嘅感覺，我真係直情入
咗你個心入面。」陳曉東亦說：「好犀利，佢無論唱功同埋感
情嘅投放都非常厲害。」不過張佳添卻說：「你暴露咗少少弱
點，假音唔係你最強嘅地方！」周國豐則說：「呢首歌你太用
力，劉洋呢個版本就我而言可以再溫婉啲。」一向取得高分的
劉洋未知會否破天荒跌入「中年危機區」呢？

劉洋唱功罕有被負評

■五月天期待與港迷見面。

■許恩怡擁有超
強運動細胞。




